
Magolada maktab direktori
kasbiy kompetentligining nazariy mazmuni, tuzil-

Annotatsiya:

masi va asosiy komponentlari tizimli tahlil gilinadi.
Zamonaviy ta’lim muassasasini boshqarish sharoi-
tida direktor faoliyati faqat ma muriy vazifalar
bilan cheklanmasligi, balki pedagogik liderlik, stra-
tegik boshqaruv, kommunikativ hamkorlik, huquqiy-
moliyaviy mas uliyat hamda ragamli transfor-
matsiyani boshqarish kabi ko‘p qatlamli kompe-
tensiyalar majmuasini talab qilishi asoslanadi.
Magqolada direktor kompetentligining integrativ
modeli taklif etilib, uning tarkibiy qismlari: bosh-
qaruv kompetentligi, pedagogik liderlik, kommu-
nikativ hamkorlik kompetentligi, strategik fikrlash
va o '‘zgarishlarni boshqarish, huquqiy-moliyaviy
savodxonlik, raqamli kompetentlik kabi bloklar
orqali yoritiladi. Har bir komponentning mazmuni,
kutiladigan xulg-atvor indikatorlari va amaliy
namoyon bo ‘lish shakllari izohlanadi.

Kalit so‘zlar: maktab direktori, kasbiy kom-
petentlik, boshqaruv, pedagogik liderlik, strate-
gik fikrlash, kommunikatsiya, huqugiy-moliyaviy
savodxonlik, ragamli kompetentlik.

Abstract: This article presents systematic analy-

sis the theoretical content, structure, and key com-
ponents of a general secondary school principal’s
professional competence. It ensures that, for mana-
ging modern educational organization, a principal s
activity cannot be limited only to administrative
functions, rather, it requires a set of multi-compe-
tencies, including pedagogical leadership, strategic
management, communicative collaboration, legal
and financial responsibility, and the management of
digital transformation. The article proposes an in-
tegrative model of principal competence, it consists
of the following blocks: managerial competence,
pedagogical leadership, communicative collabora-
tion competence, strategic thinking and change ma-
nagement, legal and financial literacy, and digital
competence. The article outlines each component’s
content, expected behavioral indicators, and forms
of practical manifestation.

o‘nggi yillarda umumiy o‘rta ta’lim

muassasalarida  boshqaruvning maz-
muni tubdan murakkablashdi. Ta’lim sifati
bo‘yicha jamoatchilik talabi oshdi, ragamli
boshqaruv tizimlari kengaymoqda, baholash
va hisobdorlik mexanizmlari kuchaymoqda,
o‘gituvchi va o‘quvchi uchun xavfsiz hamda
samarali ta’lim muhitini yaratish mas’uliyati
ortmoqda. Bunday sharoitda maktab direktori
faoliyati “lavozim vazifalarini bajarish” daraja-
sidan yuqoriga ko‘tarilib, ta’lim sifatini boshqa-
ruvchi lider, o‘zgarishlarni amalga oshiruvchi
menejer, jamoa hamkorligini muvofiglashtiruv-
chi kommunikator hamda resurslarni samarali
tagsimlovchi mas’ul shaxs sifatida namoyon
bo‘lmoqda [1].

Mazkur jarayonlarda “kasbiy kompetentlik”
tushunchasi direktor faoliyatini baholash va
rivojlantirish uchun asosiy ilmiy-amaliy mezon
sifatida garaladi. Ammo amaliyotda direktor

kompetentligini aniqlashda ikki muammo ko‘p
uchraydi. Birinchisi, kompetentlik mazmuni
“bilimlar ro‘yxati”ga tushib qoladi, ikkinchisi,
kompetentlikning tarkibiy tuzilmasi (kompo-
nentlari va ularning o‘zaro aloqasi) aniq mo-
dellashtirilmaydi. Shuning uchun ham direktor
kasbiy kompetentligining mazmuni, tuzilmasi
va komponentlarini integrativ yondashuv
asosida aniqlashtirish dolzarb ilmiy vazifa
hisoblanadi.

Tadqiqotning maqsadi maktab direktori
kasbiy kompetentligining nazariy mazmuni
va tarkibiy tuzilmasini tizimli asoslash hamda
uning asosiy komponentlarini amaliy indika-
torlar bilan yoritish.

Mazkur maqgolaning ilmiy yangiligi mak-
tab direktori kasbiy kompetentligini alohida
ko‘nikmalar majmui sifatida emas, balki o‘zaro
bog‘langan 6 ta komponentdan tashkil topgan
integrativ tuzilma sifatida konseptual asoslash

va uni baholashga xizmat qiluvchi amaliy in-
dikatorlar tizimi bilan bog‘lab berishdan iborat.
Magolaning amaliy ahamiyati esa uzluksiz
kasbiy rivojlantirish dasturlarini loyihalashda
diagnostika, modul tanlovi va individual rivoj-
lanish trajektoriyasini belgilash uchun metodik
asos bo‘lib xizmat qilishi bilan izohlanadi.

Tadqiqot natijasida quyidagi vazifalar izchil
hal etildi:

“kompetentlik” tushunchasining mazmuni
va qo‘llanish doirasi aniqlashtirildi;

maktab direktori kasbiy kompetentligini
ifodalovchi integrativ tuzilma modeli ishlab
chiqildi;

kompetentlikni  tashkil

komponentlar: boshqaruv, pedagogik liderlik,

etuvchi  asosiy
kommunikatsiya, strategik fikrlash, huquqiy-
moliyaviy savodxonlik, ragamli kompetentlik-
ning mazmuni va amaliy ko‘rinishlari yoritildi;

olingan xulosalar asosida direktorlarning
uzluksiz kasbiy rivojlanish dasturlari uchun
tavsiyalar ishlab chiqildi.

Mazkur maqola nazariy-tahliliy xarakterga
ega bo‘lib, ilmiy manbalarni konseptual tahlil
qilish va taqqoslash, tizimli yondashuv (kom-
petentlikni komponentlar va ularning o ‘zaro
bog ‘ligligi orqali ko ‘rish), funksional tahlil
(direktor faoliyatining vazifalari va natijalari
bilan kompetentlikni bog ‘lash) hamda integra-
tiv. modellashtirish (komponentlardan iborat
umumiy tuzilma modelini yaratish) metodlari
asosida tayyorlandi.

“Kasbiy kompetentlik” tushunchasining
mazmuni: bilimdan natijaga yo‘nalganlik.

Kasbiy kompetentlik ko‘pincha bilim,
malaka va ko‘nikmalar yig‘indisi sifatida talqin
qilinadi. Biroq direktor faoliyatida bu yon-
dashuv yetarli emas, chunki real boshqaruv
vaziyatlarida natija fagat “bilish” bilan emas,
balki qaror gabul qilish, jamoani ishontirish,
resursni tagsimlash, konfliktni boshqarish, risk-
larni oldindan ko‘ra olish, huquqiy mas’uliyat-
ni anglash, ragamli ma’lumotlar asosida tahlil

qilish kabi murakkab harakatlar orqali yuzaga
chiqadi [2].

Shu bois maqgolada kasbiy kompetentlik
quyidagicha talqin qilinadi:

Kasbiy kompetentlik - direktorning
ta’lim muassasasini maqsadga muvofiq
boshqarish, ta’lim sifati va jamoa rivojla-
nishini ta’minlash, resurslardan samarali
foydalanish hamda o‘zgarishlarni boshqa-
rish jarayonida bilim, ko‘nikma, qadriyat va
tajribani integratsiyalashgan holda natijaga
yo‘naltirib qo‘llay olish qobiliyati.

Ushbu ta’rifning mazmuniy asosini uchta
muhim urg‘u belgilaydi.

Birinchidan, kasbiy kompetentlik integ-
rativ xarakterga ega bo‘lib, u fagat bilim
yoki ko‘nikmalar yig‘indisi emas, balki bi-
lim, ko‘nikma, gadriyat va tajribaning o‘zaro
uyg‘unlashgan birligini anglatadi. Ya’'ni direk-
torning kasbiy kompetentligi shunchaki “qoi-
dalarni bilish” yoki “amalni bajarish” bilan
cheklanmaydi. Unda boshgaruv qarorlari orqa-
sida shaxsiy mas’uliyat, kasbiy etik tamoyillar,
jamoa manfaatini ustuvor qo‘yish, adolat va
shaffoflik kabi gadriyatlar ham turadi. Tajriba
esa bu elementlarni real maktab muhitida sinov-
dan o‘tkazib, vaziyatni tez anglash, to‘g‘ri yo‘l
tanlash va samarali harakat qilish qobiliyatini
mustahkamlaydi. Shuning uchun kompetentlik-
ni direktor shaxsida biladi, gila oladi, qadrlaydi
va amalda qo‘llay oladi tarzidagi yagona tizim
sifatida ko‘rish maqgsadga muvofigq.

Ikkinchidan, direktor kasbiy kompetentli-
gining muhim belgisi uning vaziyatga mosla-
shuvchanligidir. Maktab boshqaruvida har bir
holat bir xil ssenariy bo‘yicha takrorlanmaydi.
Jamoa tarkibi, o‘quvchilar ehtiyoji, ota-onalar
bilan munosabat, resurslar, hududiy sharoit,
huquqiy talablar va hatto ijtimoiy muhit doim
o‘zgarib turadi. Shu sabab kompetent direktor
tayyor “shablon yechim”ga yopishib olmaydi,
balki muammoning kontekstini tahlil qiladi,
risklarni baholaydi, manfaatdor tomonlar pozit-

siyasini inobatga oladi va vaziyatga mos bosh-
qaruv qarorini ishlab chigadi. Bunday mosla-
shuvchanlik rahbarning kasbiy yetukligini
ko‘rsatuvchi asosiy ko‘rsatkichlardan biridir.

Uchinchidan, mazkur ta’rifda kompetent-
likning eng muhim mezoni sifatida natijaga
yo‘naltirilganlik alohida ajratiladi. Direktor
kompetentligini baholashda “qanchalik ko‘p
biladi” yoki “qanchalik ko‘p ish qiladi” kabi
ko‘rsatkichlar yetarli bo‘lmaydi. Asosiy me-
zon u boshgaruv faoliyati orqali ganday natija-
ga erishayotganidir. Bunday natijalar, avvalo,
ta’lim sifatining oshishi, jamoa samarador-
ligi va hamkorlik muhitining mustahkamla-
nishi, o‘quvchilar va xodimlar uchun xavfsiz
ta’lim muhitining ta’minlanishi, shuningdek,
boshqaruvda hisobdorlik va shaffoflikning ku-
chayishi kabi yo‘nalishlarda namoyon bo‘ladi.
Demak, kompetentlik direktorning real boshqa-
ruv amaliyotida barqaror ijobiy o‘zgarishlarni
ta’minlay olish qobiliyati bilan tasdiglanadi [3].

Shunday qilib, keltirilgan uchta urg‘u kom-
petentlikning konseptual chegaralarini belgilab
beradi va uni modellashtirish zaruratini asoslay-
di. Quyida maktab direktori kasbiy kompetent-
ligining integrativ tuzilma modeli taklif etilib,
uning boshqaruv, pedagogik liderlik, kommu-
nikatsiya, strategik fikrlash, huquqiy-moliyaviy
savodxonlik hamda raqamli kompetentlik kabi
komponentlari mazmunan tavsiflanadi.

Direktor kompetentligining tuzilmasi:
integrativ model.

Direktor kasbiy kompetentligining integra-
tiv tuzilma modeli maktab boshqgaruvidagi real
vazifalarning ko‘p qirrali ekanligidan kelib
chiqadi. Direktor faoliyati birgina “kuchli sifat”
masalan, intizom, tashkilotchilik yoki notiglik
bilan to‘liq izohlanmaydi. U bir vaqtning o‘zi-
da ta’lim jarayonini tushunuvchi pedagogik
lider, boshgaruv tizimini yurituvchi menejer,
jamoa va jamoatchilik bilan ishlovchi kommu-
nikator, o‘zgarishlarga yo‘l ochuvchi strateg
hamda resurslarni qonuniy va shaffof boshqa-

ruvchi mas’ul shaxsdir. Shuning uchun direktor
kompetentligini integrativ yondashuv asosida
modellashtirish, ya’ni uni o‘zaro bog‘langan
komponentlar majmui sifatida talqin etish ilmiy
va amaliy jihatdan asosli hisoblanadi.

Taklif etilayotgan modelda kompetentlik
“yadro”si 6 ta asosiy komponentning uyg‘un-
lashgan ishlashi orqali shakllanadi (1-rasm). Bu
komponentlar alohida “bo‘lak” sifatida emas,
balki bir-birini to‘ldiradigan va kuchaytiradi-
gan tizim elementlari sifatida namoyon bo‘la-
di. Masalan, strategik fikrlash samarali kom-
munikatsiyasiz jamoaga singmaydi; ragamli
tahlil boshgaruv qarorlariga xizmat qilmasa,
u “hisobot uchun ragam” darajasida qoladi,
huquqiy-moliyaviy savodxonlik yetarli bo‘l-
masa, resurslarni boshqarish risk va nizolarga
olib kelishi mumkin. Demak, kompetentlikning
haqiqiy kuchi aynan shu komponentlarning
o‘zaro uyg‘unlashgan, muvofiqlashtirilgan
ishlashida namoyon bo‘ladi [4, 8].

Rasmda komponentlar o‘rtasidagi yo‘nalti-
rilgan bog‘liglik “yadro”ning ishlash mantiqini
anglatadi. Boshqaruv kompetentligi resurs-jara-
yon-natija zanjirini ushlab turadi, pedagogik
liderlik ta’lim sifati maqgsadlarini aniqlashtira-
di, kommunikativ hamkorlik jamoa gabulini
ta’minlaydi, strategik fikrlash o‘zgarishlar yo‘l
xaritasini belgilaydi, huquqiy-moliyaviy savod-
xonlik qonuniylik va shaffoflikni kafolatlaydi,
raqamli kompetentlik esa dalillarga tayangan
boshqgaruvni kuchaytiradi.
del komponentlari birini ikkinchisidan ajratib
baholash emas, balki ularning uyg‘un ishlash

Shu tariga mo-

darajasini tahlil qilishga yo‘naltiriladi.

Birinchi komponent boshqaruv kompe-
tentligi — direktorning maktab faoliyatini
rejalashtirish, tashkil etish, muvofiglashtirish,
nazorat qilish va tahlil qilish kabi boshqaruv
siklini samarali yuritish qobiliyatini anglatadi.
Bu kompetentlik direktorning kundalik fao-
liyatida jarayonlarni tartibga solish, vazifalarni
ustuvorlashtirish, vakolatlarni oqgilona tagsim-

1-rasm. Direktor kasbiy kompetentligining integrativ tuzilma modeli.

lash, ijro intizomini ta’minlash, muammolar-
ni tez aniqlash va yechimga yo‘naltirish kabi
ko‘rinishlarda namoyon bo‘ladi.

Ikkinchi komponent pedagogik liderlik
kompetentligi — direktorning ta’lim sifati va
o‘qitish samaradorligini boshqarishdagi yetak-
chi rolini ifodalaydi. Zamonaviy maktabda
direktor fagat ma’muriy vazifalar bilan chek-
lanib qolsa, ta’lim sifati barqaror oshmaydi.
Pedagogik liderlik direktorning o‘quv jarayo-
nini tushunishi, metodik ishni yo‘naltirishi,
o‘qituvchilarni kasbiy jihatdan qo‘llab-quvvat-
lashi, darslarni tahlil qilish va natijalardan kelib
chiqib rivojlanish qgarorlarini qabul gila olishida
ko‘rinadi.

Uchinchi komponent kommunikativ ham-
korlik kompetentligi — maktab ichidagi va
tashgarisidagi hamkorlikni boshgqarish, inson
omili bilan ishlash, kelishuvga erishish va
ishonch muhitini yaratish qobiliyatidir. Direk-
torning eng katta resursi jamoa va jamoatchilik
bilan munosabatlar sifati. Shu sababli kommu-
nikativ kompetentlik tinglash, aniq va asosli
tushuntirish, fikrlar turlicha bo‘lgan vaziyatlar-

da konstruktiv muloqot yuritish, konfliktlarni
boshqarish, ota-onalar bilan hamkorlikni yo‘l-
ga qo‘yish, hamkor tashkilotlar bilan ijtimoiy
sheriklikni rivojlantirish kabi jihatlarni qgamrab
oladi.

To‘rtinchi komponent strategik fikrlash
va o‘zgarishlarni boshqarish kompetentligi
— direktorning maktabni fagat bugungi muam-
molar doirasida “yurgizib turish” bilan cheklan-
masdan, rivojlanish maqsadlarini belgilay olishi
va ularni hayotga tatbiq eta olish qobiliyatini
ifodalaydi. Strategik fikrlash maktabning o‘rta
va uzoq muddatli yo‘l xaritasini ko‘ra bilish,
ustuvor yo‘nalishlarni tanlash, risklarni oldin-
dan baholash va resurslarni magsadga muvofiq
yo‘naltirishni o‘z ichiga oladi. O‘zgarishlar-
ni boshqarish esa strategiyani amalga oshirish
jarayonida jamoa qarshiliklarini kamaytirish,
motivatsiyani ushlab turish, jarayonlarni qayta
qurish hamda yangilikni barqaror amaliyotga
aylantira olish bilan bog‘liq [5].

Beshinchi
viy savodxonlik kompetentligi — direktorning
boshqaruv faoliyatida qonuniylik, shaffoflik va

komponent huquqiy-moliya-

hisobdorlikni ta’minlash qobiliyatini anglatadi.
Maktabda
me’yorlar bilan bevosita bog‘liq bo‘lib, bu

resurslarni  boshqarish  huquqiy
boradagi xatolar muassasaning obro‘siga, ja-
moa ishonchiga va natijada ta’lim jarayoniga
salbiy ta’sir ko‘rsatishi mumkin. Huquqiy-mo-
liyaviy savodxonlik direktorning hujjat yuri-
tishdagi mas’uliyati, moliyaviy rejalashtirish,
xarajatlarni maqsadli yo‘naltirish, korrupsiya-
viy xatarlarni oldini olish, ichki nazorat va audit
madaniyatini yo‘lga qo‘yish kabi ko‘rinishlarda
namoyon bo‘ladi.

Oltinchi komponent ragamli kompetent-
lik — direktorning ragamli texnologiyalar orqa-
li boshqaruvni takomillashtirish, ma’lumotlar
asosida qaror qabul qilish va ragamli xavfsiz-
likni ta’minlash qobiliyatini gamrab oladi. Bu
kompetentlikni faqat “kompyuter ishlatish”
darajasida talqin qilish yetarli emas, chunki di-
rektor uchun ragamli kompetentlikning marka-
zida boshgaruv samaradorligi turadi. Ragamli
platformalar (elektron jurnal, LMS, monitoring
tizimlari, analitika paneli)Jdan maqsadli foy-
dalanish, raqamli ma’lumotlarni tahlil qilish
orqali muammo sababini aniqlash, qarorlarning

dalillarga tayanishini kuchaytirish, shuningdek,
shaxsiy ma’lumotlar va kiberxavfsizlik mas’u-
liyatini ta’minlash ragamli kompetentlikning
asosly mazmunini belgilaydi. Shu bilan birga,
direktor jamoaning ragamli ko‘nikmalarini ham
rivojlantira olishi, ragamli transformatsiyada
xodimlarni qo‘llab-quvvatlashi zarur.

Umuman olganda, mazkur 6 komponent
direktor kasbiy kompetentligining integrativ
“yadro’’sini tashkil etadi va ularni tizimli yon-
dashuvda rivojlantirish rahbar faoliyatining
natijadorligini oshirishga xizmat qiladi. Aynan
shu model keyingi bosqichda direktorlarning
kompetentligini baholash mezonlarini ishlab
chiqish, uzluksiz kasbiy rivojlantirish dastur-
larini modul asosida loyihalash hamda amaliy
indikatorlar tizimini belgilash uchun konseptual
asos bo‘lib xizmat qiladi [6].

Yuqgorida bayon etilgan integrativ modelni
amaliyotga tatbiq etish uchun har bir kompo-
nentni aniq va kuzatiladigan mezonlar orqali
baholash zarur. Shu maqgsadda quyida direktor
kasbiy kompetentligining 6 komponenti bo‘yi-
cha baholash indikatorlari tizimi keltiriladi
(1-jadval).

1-jadval

Direktor kasbiy kompetentligining komponenti bo‘yicha baholash

indikatorlari tizimi (kuzatiladigan dalillar)

T/r | Komponentlar Komponentlar bo‘yicha baholash indikatorlari
1) Yillik/chorak rejalarida magsad, vazifa, muddat va mas’ul shaxslar
aniq ko‘rsatilgan.
2) Vazifalar ustuvorligi va tagsimoti izchil yuritiladi.
Boshqaruv s o . e
1. .. 3) Yig‘ilishlar kun tartibi, bayonnoma va ijro nazorati tizimli.
kompetentligi . o . . .
4) Ichki nazorat/monitoring rejasi mavjud va natijasi bo‘yicha chora-
tadbirlar rejalashtirilgan.
5) Muammo bo‘yicha qarorlar dalilga tayangan.
1) Metodik ishlar rejasi natijaga yo‘naltirilgan.
. 2) Dars kuzatuvi/tahlili “rivojlantiruvchi” formatda.
Pedagogik . . o e e
Sy 3) O‘quvchilar natijasi tahlili bo‘yicha qarorlar qabul gilingan.
2. liderlik . . . S D o
. 4) O‘qituvchilar kasbiy rivojlanishi uchun individual ehtiyojlar
kompetentligi ) ;
aniqlanadi.
5) Ta’lim sifati bo‘yicha ichki mezonlar joriy gilingan.

1) Jamoa bilan muloqot kanallari va tartibi aniq yo‘lga qo‘yilgan.
2) Konflikt vaziyatlarda kelishuvga olib keluvchi amaliy choralar
... |qo‘llangan.
. K(;n;rr::ll{lzrlﬁitw 3) Ota-onalar bilan hamkorlik rejasi va tadbirlar natijalari mavjud.
.. 4) Hamkor tashkilotlar bilan memorandum/kelishuvlar va amaliy
kompetentligi .
natijalar bor.
5) Xodimlar fikri va qoniqish darajasi bo‘yicha muntazam so‘rov/
feedback yuritiladi.
Strategik 1) Maktab rivojlanish dasturi (1-3 yil) va aniq indikatorlar (KPI) mavjud.
fikrlash va 2) Risklar tahlili va oldini olish choralari rejalashtirilgan.
4. | o‘zgarishlarni 3) Innovatsiyalar bosqichma-bosqich joriy etilgan.
boshqarish 4) O‘zgarish jarayonida jamoani jalb qilish mexanizmlari bor.
kompetentligi 5) Natijalar monitoringi va tuzatishlar hujjatlashtiriladi.
1) Hujjatlar yuritilishi tartibli: buyruglar, bayonnomalar, me’yoriy
hujjatlarga havolalar.
Huquqiy- 2) Byudjet/byudjetdan tashqari mablag‘lar rejalashtirilgan va maqsadli
5 moliyaviy |sarflangan.
"| savodxonlik 3) Shaffoflik: xaridlar, tagsimot, qarorlar bo‘yicha tushuntirish va
kompetentligi | hisobdorlik mavjud.
4) Korrupsiyaviy xatarlarni oldini olish bo‘yicha ichki nazorat chorasi bor.
5) Mehnat va xavfsizlik bo‘yicha talablar bajarilishi nazorat qilinadi.
1) Elektron tizimlardan muntazam va maqsadli foydalanish yo‘lga
go‘yilgan.
2) Data asosida boshqaruv: davomat, baholash, natijalar bo‘yicha
) analitika va qarorlar mavjud.
Raqgamli Cy . . .. .
6. kompetentlik 3) Ragamli hujjatlashtirish va ijro nazorati ishlaydi.
4) Kiberxavfsizlik va shaxsiy ma’lumotlar muhofazasi bo‘yicha tartib va
tushuntirish ishlari bor.
5) Xodimlarning raqamli ko‘nikmalarini oshirish bo‘yicha mini-trening/
yo‘rignoma va qo‘llab-quvvatlash yo‘lga qo‘yilgan.

Jadvalda keltirilgan indikatorlar kompetent-
likni amaliy baholashda rubrika sifatida qo‘lla-
nishi mumkin. Har bir indikator “mavjud emas
/ qisman / barqaror / yuqori darajada” (0-3
ball) mezonlari bo‘yicha baholanadi, so‘ng
komponent kesimida yig‘ma natija chiqariladi.
Bu yondashuv direktorning kuchli va rivojlan-
tirilishi zarur bo‘lgan tomonlarini aniqlash,
shuningdek, uzluksiz kasbiy rivojlanish uchun
tuzish

individual yo‘l xaritasini imkonini

beradi.

Taklif etilgan integrativ tuzilma uzluksiz
kasbiy rivojlantirish dasturlarini fagat mavzular
ketma-ketligi sifatida emas, balki direktorning
kasbiy kompetentligini diagnostika-rivojlan-
tirish-monitoring-natijani  mustahkamlash
mantiqida bosqichma-bosqich oshiradigan ti-
zim sifatida loyihalash imkonini beradi. Bunda
dastur dizayni kompetentlikka yo‘naltirilgan
yondashuv tamoyillariga tayanib, o‘qitish jara-
yonini “o‘tilgan material” emas, balki kuzatila-
digan kasbiy natija bilan bog‘lashni talab etadi.

Shu asosda quyidagi metodik yondashuvlar tav-
siya etiladi [1, 6]:

Boshlang‘ich diagnostika va differen-
siallashtirish. Kurs boshida direktorlarning
6 ta komponent bo‘yicha kompetentlik darajasi
aniqlanadi. Diagnostika natijalariga ko‘ra ting-
lovchilar ehtiyoj va rivojlanish “bo‘shliglari”
asosida yo‘nalishlar (bazaviy, rivojlantiruvchi,
chuqurlashtirilgan) bo‘yicha differensial o‘qi-
tishga jalb etiladi. Bu yondashuv resurslarni
manzilli tagsimlash va o‘qitish samaradorligini
oshirishga xizmat qiladi.

Modullarni indikatorlar bilan operatsion
bog‘lash. Har bir o‘quv moduli mazmuni 6 ta
komponent bo‘yicha belgilangan indikatorlar
bilan moslashtiriladi. Modul yakunida tinglov-
chidan nazariy bilimni qayta bayon etish emas,
balki amaliy vazifalar orqali indikatorlar daraja-
sida namoyon bo‘ladigan natija (masalan, mo-
nitoring rejasini ishlab chiqish, qaror loyihasini
dalil bilan asoslash, jamoa bilan kommunikat-
siya ssenariysi) talab etiladi. Shunda dasturda
“o‘qitildi” mezoni “amaliy natija kuzatildi”
mezoni bilan almashtiriladi va baholashning
ishonchliligi kuchayadi.

Jarayoniy monitoring va e-portfel orqali
dalillash. Kurs davomida kompetentlik o°sishi
portfel orqali hujjatlashtiriladi. Portfel yonda-
shuvi tinglovchining rivojlanishini “yakuniy
imtihon” bilan emas, balki bosqichma-bosqich
yig‘ilgan dalillar asosida baholash imkonini
beradi hamda kompetentlikning barqarorlashu-
vini ta’minlaydi.

Yakuniy baholash va individual rivoj-
lanish trajektoriyasi. Kurs yakunida indika-
torlar rubrikasi asosida komponentlar kesi-
mida yakuniy baholash o‘tkazilib, tinglovchi
uchun kuchli tomonlar, rivojlanish zonalari

va keyingi qadamlar mantiqida individual
rivojlanish yo‘l xaritasi ishlab chiqiladi. Yo‘l xa-
ritasi qisqa muddatli (1-3 oy) va o‘rta muddatli
(6-12 oy) magsadlar, amaliy harakatlar, moni-
toring mezonlari hamda kutiladigan natijalar
bilan bog‘langan holda rasmiylashtiriladi [7].

Mazkur yondashuvlar uzluksiz kasbiy rivoj-
lantirish dasturlarini kompetentlikni rivojlan-
tirishga yo‘naltirilgan, o‘lchanadigan va dalil-
larga tayanuvchi tizim sifatida qurishga yordam
beradi. Natijada direktorlarning kasbiy rivojla-
nish jarayoni fragmentar “mavzular o‘tilishi”-
dan chiqib, boshgaruv amaliyotida ko‘rinadigan
barqaror o‘zgarishlarni ta’minlashga xizmat
qiladi.

Umuman olganda, maktab direktori kasbiy
kompetentligini integrativ tuzilma doirasida
tahlil qilish natijalari shuni ko‘rsatadiki, rahbar-
ning boshqaruv samaradorligi alohida bir sifat
yoki ko‘nikmaga tayanmaydi, balki boshqaruv,
pedagogik liderlik, kommunikativ hamkorlik,
strategik fikrlash va o‘zgarishlarni boshqarish,
huquqiy-moliyaviy savodxonlik hamda ragam-
li kompetentlik komponentlarining o‘zaro
bog‘langan va uyg‘unlashgan faoliyati bilan
belgilanadi. Mazkur komponentlar tizimli bir-
likda namoyon bo‘lgandagina direktorning
qaror qabul qilish sifati, resurslardan foydala-
nish samaradorligi, jamoa hamkorligi va ta’lim
natijalarining barqarorligi ta’minlanadi. Shu
bois taklif etilgan integrativ tuzilma uzluksiz
kasbiy rivojlantirish dasturlarini loyihalashda
faqat mavzular ketma-ketligi bilan cheklanib
golmasdan, kompetentlikni baholash mezonla-
11, rivojlanish trajektoriyasi (yo‘l xaritasi) ham-
da kuzatiladigan amaliy indikatorlar tizimini
ishlab chiqish uchun konseptual-metodik asos
vazifasini bajaradi.

